
TARIX: 25 İYUL 2022 
 

Münaqişədən zərər çəkmiş ərazilərdə mina və partlayıcı qurğuların təhlükəsi haqqında 
xəbərdarlıq mesajları olan məlumat lövhələrinin hazırlanması və quraşdırılması üzrə  

çərçivə sazişinin yaradılması ilə bağlı 
 

TENDERƏ DƏVƏT: No. ITB/AZE/005/2022 
 

BAĞLANMA TARİXİ VƏ SAATI: 15 avqust 2022 – Bakı vaxtı ilə saat 23:59  
 

BU TENDERDƏ YALNIZ KOMMERSİYA QURUMU KİMİ QEYDİYYATDAN KEÇMİŞ TƏŞKİLATLAR 
İŞTİRAK EDƏ BİLƏR 

 
 
 
BMT QAK-la bağlı giriş 

Birləşmiş Millətlər Təşkilatının Qaçqınlar üzrə Ali Komissarlığının (BMT QAK) Ofisi 1950-ci il 
dekabrın 14-də Birləşmiş Millətlər Təşkilatının Baş Assambleyası tərəfindən yaradılmışdır. Qurum 
bütün dünyada qaçqınların müdafiəsi və qaçqın problemlərinin həlli ilə bağlı beynəlxalq fəaliyyətə 
rəhbərlik etmək və onu əlaqələndirmək səlahiyyətinə malikdir. Onun əsas məqsədi qaçqınların 
hüquqlarını və rifahını qorumaqdır. Onun mandatı həm də vətəndaşlığı olmayan insanlara kömək 
etməkdən ibarətdir. 

Altmış ildən çox müddət ərzində qurum on milyonlarla insana həyatlarını yenidən başlamağa 
kömək etmişdir. Bu gün 110-dan çox ölkədə təxminən 6600 nəfərdən ibarət heyət təxminən 34 
milyon insana kömək etməkdə davam edir. Dünyanın ən həssas insanların bəzilərinə bu qədər çox 
yerdə və mühitdə kömək etmək və onları qorumaq üçün BMT QAK bütün dünyada mal və xidmətlər 
almalıdır. BMT QAK, onun mandatı və əməliyyatları haqqında əlavə məlumat üçün 
http://www.unhcr.org  saytına baxın.  

1. TƏLƏBLƏR 
 
Birləşmiş Millətlər Təşkilatının Qaçqınlar üzrə Ali Komissarlığının (UNHCR) Bakı, Azərbaycan Ofisi, 
kvalifikasiyalı təchizatçıları münaqişədən zərər çəkmiş ərazilərdə xəbərdarlıq mesajları olan 
məlumat lövhələrinin hazırlanması və quraşdırılması üzrə Çərçivə Sazişinin(lər)inin yaradılmasına 
dair qəti təklif irəli sürməyə dəvət edir.  
 
VACİB:  
Maddələrin dəqiq texniki xüsusiyyətləri və texniki tapşırıqlar bu sənədin A Əlavəsində təfərrüatlı 
təqdim olunur.  
 
BMT QAK ilkin olaraq müddəti bir (1) il olan Çərçivə Sazişi(lər)i verir, [potensial olaraq daha 1 il 
müddətinə uzadıla bilər]. Qalib tender iddiaçılarından Çərçivə Müqaviləsi(lər)i müddətində 
katirovka üçün təklif etdikləri qiymət modelini saxlamaları tələb olunacaq. 
 
BMT QAK-ın təxmini tələbi 200 vahid (iki yüz) məlumat lövhəsini nəzərdə tutur. 
 
Nəzərə alın ki, rəqəmlər iddiaçıların proqnozlaşdırılan tələblərə dair təsəvvürünü formalaşdırmaq 
üçün qeyd olunmuşdur. Bu, BMT QAK-ın yuxarıda göstərilən ümumi miqdarı tələb edəcəyi öhdəliyini 

əks etdirmir. Miqdar dəyişə bilər və Çərçivə Sazişinə uyğun olaraq fərdi Satınalma Sifarişlərinin 
verilməsi ilə tənzimlənən faktiki tələblərdən və mövcud vəsaitlərdən asılı olacaq. 
 
 
Birləşmiş Millətlər Təşkilatının digər Qurumları, Fondları və Proqramları tenderdə qalib gəlmiş 
iddiaçıların təkliflərində əks olunan qiymətlər və şərtlərlə eyni qiymət və şərtlərə malik olacaq və 
BMT-nin digər Qurumları ilə Çərçivə Sazişinin əsasını təşkil edə bilərlər. 
 
Bu Tenderə Dəvət sənədinin və onun əlavələrinin diqqətlə oxunması tövsiyə olunur. Orada 
göstərilən prosedurlara əməl edilməməsi qiymətləndirmə prosesindən kənarlaşdırılma ilə 
nəticələnə bilər. 
 
ÇƏRÇİVƏ SAZİŞİ DÖVRÜNDƏ KEYFİYYƏTƏ NƏZARƏT: 
 
BMT QAK istehsal zamanı, yola salındıqda, yüklənərkən, boşaldılanda, təyinat yerinə çatdıqda və ya 
hər hansı saxlama yerindən seçilmiş nümunələrdən BMT QAK və ya BMT QAK tərəfindən təyin 
edilmiş müstəqil tədqiqatçı tərəfindən seçilmiş məhsullar və ya mallarda laboratoriya sınağı üçün 
xüsusi seçilmiş meyarlar da daxil olmaqla təsadüfi keyfiyyət yoxlamaları aparacaq. Keyfiyyətə 
nəzarət yoxlamalarının və laboratoriya sınaqlarının xərcləri BMT QAK tərəfindən ödəniləcək. 
 
Təchizatçının keyfiyyətə uyğun gəlmədiyi hallarda, malın SS cəza bəndlərinə əlavə olaraq, yoxlama 
və laboratoriya xərcləri təchizatçıdan tutulacaq. 
 
Sub-podratçı ilə müqavilə: Zəhmət olmasa, əlavə edilmiş Ümumi Müddəa və Şərtlərin (Əlavə E) 4-cü 
maddəsini diqqətə alın. 
 
Qeyd: Bu sənəd heç bir şəkildə şirkətinizlə müqavilə təklifi kimi şərh edilmir. 
 
2.  TENDER MƏLUMATI: 
 
2.1. TD SƏNƏDLƏRİ 

 
Aşağıdakı əlavələr bu Tender Dəvətinin ayrılmaz hissəsidir: 

 
Əlavə A: Texniki Tapşırıq (TT) 
Əlavə B: Texniki təklif forması 
Əlavə  C: Maliyyə təklifi forması  
Əlavə D: Təchizatçının Qeydiyyat Forması 
Əlavə E:  BMT QAK-ın Malların və Xidmətlərin Təchizatı üzrə Müqavilələrin Ümumi 

Şərtləri – 2018 
Əlavə F:  BMT Təchizatçı üçün Davranış Kodeksi (dekabr 2017) 
 

2.2 QEYD 
 

Bu TD-nin alınması haqqında azebabid@unhcr.org  və talibova@unhcr.org  elektron poçt 
ünvanlarına aşağıdakıları təqdim etməklə bizə məlumat verməyinizdən məmnun olarıq: 
 
-  Bu tender təklifini almağınızın təsdiqi 
-   Təklif təqdim edib-etməyəcəyinizi  
- Bu tender sənədini haradan əldə etdiyinizi (məs. E-Mail, Ticarət Palatası, UNGM veb-

saytı, çap mediası və s.) 
 

VACİB:  
Nəzərinizə çatdırırıq ki, Tender təklifləri yuxarıdakı e-poçt ünvanına göndərilməməlidir. 

2.3 DƏQİQLƏŞDİRMƏLƏR ÜÇÜN MÜRACİƏTLƏR 
 
İddiaçılardan tələb olunur ki, bu TD ilə bağlı dəqiqləşdirmə, izahat ilə bağlı istənilən sorğunu 
azebabid@unhcr.org  və talibova@unhcr.org  ünvanlarına Təchizat üzrə Mütəxəssis Reyhan 
Talıbovaya e-poçt vasitəsilə göndərsinlər. Sualların qəbulu üçün son tarix 1 avqust 2022-ci il, 
BAKI vaxtı ilə saat 23:59-dur. 

  
VACİB:  
Nəzərinizə çatdırırıq ki, Tender təklifləri yuxarıdakı e-poçt ünvanlarına göndərilməməlidir. Bu 
müddəaya əməl edilməməsi diskvalifikasiya ilə nəticələnə bilər. 

 
Tələb və seçim prosesi ilə daha yaxından tanış olmaq məqsədilə BMT QAK Texniki Tapşırıqlar, 
tender təkliflərinin təqdim edilməsi və icra üsulları ilə bağlı suallara ünvanlanmaq üçün məlumat 
sessiyası təşkil etmək istərdi. Maraqlanan iddiaçılar/şirkətlər 1 avqust 2022-ci il tarixinədək poçt 
ünvanına (azebabid@unhcr.org və talibova@unhcr.org) mövzu sətirində “ITB/AZE/005/2022 
Məlumat sessiyası” yazaraq e-poçt göndərməklə maraqlarını qeyd etməlidirlər. E-poçtda məlumat 
sessiyasında iştirak etmək istəyən nümayəndənizin tam adını, vəzifəsini və e-poçt ünvanını 
göstərməyiniz xahiş olunur. 
 
Məlumat sessiyası MS TEAMS və ya Zoom platforması vasitəsilə onlayn keçiriləcək. Dəqiq tarix və 
vaxt əvvəlcədən maraqlı tərəflərə bildiriləcək. 

Yuxarıda qeyd edilən sessiyaya əlavə olaraq, iddiaçılardan azebabid@unhcr.org  və 
talibova@unhcr.org elektron poçt ünvanlarına bu TüM-ə aydınlıq gətirmək üçün hər hansı sorğu və 
ya hər hansı suallarını təqdim etmələri tələb olunur.  

İddiaçılardan tələb olunur ki, bütün suallar qısa olsun. BMT QAK bu kimi sualların cavablarını bütün 
maraqlı və məlum iddiaçılarla, xüsusən də Sual və Cavab sessiyası üçün qeydiyyatdan keçənlərlə 
bölüşəcək. Sualların e-poçt vasitəsilə qəbulu üçün son tarix 1 avqust 2022-ci il iş gününün sonudur. 

 
2.4 TƏKLİFİNİZ 

 
Təklifiniz ingilis və ya azərbaycan dillərində hazırlanmalıdır. 
 
Zəhmət olmasa təklifinizi təqdim olunmuş Əlavələrdən istifadə edərək təqdim edin. Tələb olunan 
formatlara uyğun gəlməyən təkliflər nəzərə alınmaya bilər.  
 
VACİB:  
Təklifinizin surətlərinin təqdim etmə üsulundan başqa birbaşa cavabdeh alıcı və ya BMT QAK-ın hər 
hansı digər əməkdaşlarının diqqətinə təqdim olunan hər hansı yazışmalara daxil edilməsi təklifin 
ləğvi ilə nəticələnəcək. Zəhmət olmasa təklifinizi birbaşa və yalnız bu TD-nin 2.6 “Tender təklifinin 
təqdim edilməsi” bölməsində verilmiş təlimatlara əsasən göndərin.  

 
Təklifiniz aşağıdakı iki sənəd dəstindən ibarət olmalıdır: 

 
-  Texniki təklif 
-  Maliyyə təklifi 
 

2.4.1  TEXNİKİ TƏKLİFİN məzmunu  
  
VACİB:  
Texniki təklifə heç bir qiymət məlumatı daxil edilməməlidir. Tələblərə əməl edilməməsi 
diskvalifikasiya ilə nəticələnə bilər. Texniki təklifdə tələb olunan bütün məlumatlar əhatə 
olunmalıdır. 

BMT QAK tərəfindən tələb olunan məhsulların texniki təfərrüatları Əlavə A-da qeyd olunur. 
 
Texniki təklifinizi təqdim etmək üçün Əlavə B-dən istifadə edin. 
 
Aşağıdakı təfərrüatlar, həmçinin Texniki Təklifdə göstərilməlidir.  
  
2.4.1.1 Kvalifikasiya:  

 
1. BMT QAK aşağıdakılara malik təchizatçı(lar) və ya istehsalçı(lar) ilə Saziş bağlamağı 

hədəfləyir:  
 

 Kommersiya qurumu kimi dövlət qeydiyyatından keçən 
 Qarabağ və Şərqi Zəngəzur rayonlarında giriş-çıxışı məhdudlaşdırılan ərazilərə giriş 

icazələri 
 Münaqişədən zərər çəkmiş ərazilərdə mina riski ilə bağlı maarifləndirmə 

fəaliyyətləri haqqında məlumatlılıq 
 Yuxarıda sadalanan bölgə və rayonlarda məcburi köçkünlərin sıx məskunlaşdığı 

ərazilər haqqında biliklər 
 Quraşdırmanı qısa müddət ərzində başa çatdırma imkanı. 

 
2. Təchizatçının Qeydiyyat Forması: Əgər şirkətiniz hələ BMT QAK-da qeydiyyatdan 

keçməyibsə, siz Təchizatçının Qeydiyyat Formasını (Əlavə D) doldurmalı, imzalamalı və 
texniki təklifinizlə birlikdə təqdim etməli və tələb olunan təsdiqedici sənədləri təqdim 
etməlisiniz: 
 

 Şirkətin Kommersiya qurumu kimi Dövlət Qeydiyyatı Şəhadətnaməsinin surəti 
 Etibarlı Vergi Şəhadətnaməsinin surəti 
 Bank hesabının olduğunu təsdiq edən sənəd 
 Dövlət büdcəsinə borcunun olmaması haqqında vergi müfəttişliyinin arayışı. 
 Göstərilən xidmətlərin qısa təsviri ilə Azərbaycanda əsas müştərilərin və biznes 

tərəfdaşlarının siyahısı 
 Keçmişdə oxşar təcrübə haqqında tövsiyə məktubları.  

 
Əgər şirkətiniz hələ BMT QAK-da qeydiyyatdan keçibsə, zəhmət olmasa, BMT QAK-ın 
Təchizatçı Şəhadətnaməsini aydın şəkildə göstərən boş Təchizatçının Qeydiyyat 
Formasını təqdim edin. 
 

3. BMT QAK-ın Malların və Xidmətlərin Təchizatı üzrə Ümumi Şərtləri: Texniki təklifiniz 
Əlavə E-ni imzalamaqla BMT QAK-ın Malların və Xidmətlərin Təchizatı üzrə Ümumi Şərtləri 
ilə bağlı təsdiqinizi ehtiva etməlidir. 
 
Nəzərinizə çatdırırıq ki, təklifin təqdim edilməsi BMT QAK-ın Malların və Xidmətlərin 
Təchizatı üzrə Ümumi Şərtlərinin qəbul olunması hesab edilir. 
 

4. Etik Satınalma: 
BMT QAK xüsusilə iş şəraiti ilə bağlı Ümumi Müddəa və Şərtlərin 26, 27, 28 və 29-cu 
maddələrinin tam tətbiq oluna biləcəyini vurğulayır. Bundan əlavə, BMT QAK-ın 2.5.5-ci 
bənddə qeyd olunan BMT-nin Qlobal Sazişinin prinsiplərinə uyğunluq tələbi əsasında 
istənilən vaxt təchizatçının yerindəki vəziyyət yoxlana bilər. Bu maddələrə uyğunsuzluq, 
nəticələrin ağırlığından asılı olaraq, Müqavilənin təkmilləşdirilməsi, dayandırılması və ya 
xitam verilməsi müddəti ilə əlaqəli xəbərdarlıq kimi müqavilə düzəlişlərinə səbəb ola bilər. 
 

2.4.1.2 Təcrübə 

İddiaçının Əlavə A-da göstərildiyi kimi eyni şeyi və ya oxşar məhsulları təchiz etmə üzrə, 
xüsusən də digər BMT qurumları və humanitar təşkilatlarla  ən azı 3 (üç) illik təcrübəsi 
olmalıdır. 
İddiaçı istehsalçıdan istifadə edərsə, iddiaçı istehsalçının eyni və ya oxşar məhsulların 
tədarükü üzrə keçmiş 3 (üç) illik təcrübəsi haqqında məlumat verməlidir 
 
Zəhmət olmasa aşağıdakı məlumatları təmin etmək üçün Əlavə B-nin (Texniki Təklif 
Forması) 2.1 bölməsindən istifadə edin: 
 

 Həmin təşkilatlarla iş təcrübəsi illərinin sayı (bu təcrübə təqdim olunan malın 
istehsal yerinə uyğun olmalıdır); 

 Son bir ildə təchiz etdiyiniz Müştərilərin Siyahısı; 
 Oxşar mallar üçün son bir ildə qəbul edilmiş Satınalma Sifarişlərinin siyahısı 

(məhsulun sayı, növü və təyinatı göstərilməklə) 
 Təyin olunmuş sahələrdə iş təcrübəsi 
 Oxşar layihələrdə iş təcrübəsi 

 
2.4.1.3 İstinadlar 

Zəhmət olmasa, son 1 ildə təklif olunan oxşar məhsullar üçün tövsiyə edən şəxsləri Əlavə B -nin 3 
bölməsində göstərin. Hər bir tövsiyə edən şəxs üçün, zəhmət olmasa, lazım olduqda təqdim edin: 
 

• Müştərinin adı və ünvanı və layihənin növü 
• Müqavilə üzrə fəaliyyət müddəti 
• Tövsiyə edən şəxsin adı, vəzifəsi və əlaqə məlumatları (tel., e-mail).  

 
2.4.1.4 Texniki Xüsusiyyətə Uyğunluğun Təsdiqi  

 
BMT QAK tərəfindən tələb olunan məhsul və xidmətlərin texniki xüsusiyyətləri Əlavə A-da təqdim 
olunur. 
Texniki təklifiniz təklif etdiyiniz malların Əlavə A-da göstərilən məhsulun xüsusiyyətinə uyğun olub-
olmadığını aydın şəkildə göstərməlidir. Verilmiş xüsusiyyətlərlə hər hansı uyğunsuzluğu aydın 
şəkildə göstərin və açıqlayın. Bu məlumatı təqdim etmək üçün Texniki Təklif Formasının Əlavə B-
nin 4 bölməsindən istifadə edin. 
 
2.4.1.5 Məhsul və sifarişlə bağlı digər məlumatlar 
 
Şəkil: Zəhmət olmasa təklif olunan məhsulların şəklini göndərin. 

 
İnkoterms: Beynəlxalq Ticarət Palatasının “İnkoterms 2020 DDP (“Çatdırılma rüsumları ödənilmiş” 
– tərc.)”-i bu TD və nəticədə alınan hər hansı satınalma sifariş(lər)inə tətbiq olunmalıdır.  

 
Çatdırılmalar BMT QAK-ın Satınalma Sifarişlərindəki təlimatlara (ÇS-nin müddəalarına uyğun olaraq 
hazırlanmış) uyğun olaraq həyata keçiriləcək. Müqavilə verilən təchizatçılar, hər bir SS təqdim 
olunduqda, təklif olunan hər bir məhsul üçün (miqdardan asılı olaraq) çatdırılma üçün real müddəti 
göstərəcəklər. “Çatdırılma müddəti” Təchizatçı tərəfindən Satınalma Sifarişinin alındığı tarixdən 
müvafiq Satınalma Sifarişində göstərilən müvafiq çatdırılma müddətinə və təlimatlara (ÇS-nin 
müddəalarına uyğun olaraq hazırlanmış) uyğun olaraq, malın çatdırıldığı tarixə qədər olan 
müddətdir və məhsulların istehsalı və qablaşdırılması, çatdırılmadan əvvəl yoxlanılması 
(müvafiqdirsə), hər hansı zəruri tənzimləyici orqanın təsdiqləri və ya lisenziyalarının alınması, 
daşınma və belə çatdırılma ilə bağlı tələb olunan bütün sənədlərin təqdim edilməsi müddətini əhatə 
edir. Çatdırılma müddəti təqvim günləri ilə göstərilməlidir. 

 
Minimum Sifariş Miqdarı: Bir qayda olaraq, BMT QAK Minimum Sifariş Miqdarını (MSM) təşviq 
etmir. Bununla belə, zərurət yarandıqda və istehsalçıları tərəfindən tələb olunduqda, iddiaçılar öz 

təkliflərində bu TD Sənədinin A Əlavəsində təfərrüatlı olaraq qeyd olunan hər hansı mal(lar) üçün 
hər hansı MSM olub-olmadığını bəyan etməlidirlər. Müəyyən mallar üçün MSM qiymətini təqdim 
edərkən, zəhmət olmasa, qeyri-MSM qiymətini də göstərin. İstənilən belə minimum sifariş 
miqdarları qiymətləndirmə prosesinin bir hissəsi kimi nəzərdən keçiriləcək və təqdim edilmiş 
maliyyə təklifi vərəqlərində qeyd edilməlidir. 
 
Qablaşdırma, qablaşdırma və təhlükəli mallara dair təlimatlar: Texniki təklifdə əşyaların təyin 
olunmuş yerə təhlükəsiz çatdırılması və quraşdırılması üçün istifadə olunacaq qablaşdırma və 
daşınma seçimləri aydın şəkildə göstərilməlidir. 
 
Malların (qablaşdırma daxil olmaqla) "təhlükəli mallar" kimi təsnifatı təchizatçının məsuliyyətidir 
və Təklif təqdim edilərkən BMT QAK-a məlumat verilməlidir. Təhlükəli mallar kimi təsnif edilən hər 
hansı mallar (qablaşdırma daxil olmaqla) üçün Tender iştirakçıları Təklifi təqdim edərkən daşınma 
məqsədləri, saxlama, etiketləmə və daşınma tələbləri üçün dəqiq təsnifatı göstərən bütün müvafiq 
Materialın Təhlükəsizliyi ilə bağlı Məlumat Vərəqlərini təqdim etməlidirlər. Təchizatçının, həmçinin, 
hər hansı yükə məsələn, malların temperatur nəzarəti altında çatdırılması kimi xüsusi tələbi 
bildirmə öhdəliyi mövcuddur.   

 
Nəzərinizə çatdırırıq ki, təhlükəli yüklərin daşınması üçün yükgöndərənlərdən yükün IATA-nın 
Təhlükəli Mallarla bağlı Qaydalarına (DGR) uyğun olaraq, qablaşdırıldığını, etiketləndiyini və bəyan 
edildiyini təsdiq edən formanın hazırlaması tələb olunur. Təhlükəli yükləri hava yolu ilə 
göndərməzdən əvvəl yükgöndərən AWB-yə (“Hava Yolu Sənədi” – tərc.) əlavə olaraq, “Təhlükəli 
mallar üçün Yükgöndərənin Bəyannaməsi” kimi tələb olunan nəqliyyat sənədlərini doldurmalıdır. 
Paletlər polimer plastik materialla bükülməli və qayışlarla bağlanmalıdır. IPSM 15 standartına 
uyğun olaraq fumiqasiya edilməlidir. Paletdəki mallar paletin uzunluğu və enindən çox olmamalıdır. 
Əgər mallar Avropadan paletlərdə göndərilirsə, o zaman palet ölçüsü yük maşınının ölçüsünə uyğun 
olmalıdır, Avropadan kənardan dəniz konteynerləri ilə göndərildiyi zaman isə konteyner ölçüsü 
paletin hündürlüyünü məhdudlaşdıracaq. Avro ölçülü olmaq əvəzinə, yük maşınlarına və ya 
konteynerlərə yükləmək üçün mümkün qədər hündür paletlər. 
 
Yuxarıda göstərilənlərə əlavə olaraq, iddiaçı tranzit zamanı yükün təhlükəsizliyinə xələl gətirmədiyi 
halda qəbul edilə bilən alternativ yaşıl qablaşdırma seçimlərini təklif edə bilər. 

 
Çatdırılma potensialı: İddiaçı iki həftəlik istehsal müddətindən sonra səfərbərlik vaxtını və 
mövcud miqdarı bildirməlidir. 

 
Saxlama potensialı: Tenderdə qalib gələn iddiaçılardan heç bir əlavə xərc tələb etmədən və BMT 
QAK-ın öhdəliyi olmadan öz yerlərində xüsusi fövqəladə hallar üçün ehtiyat saxlamaları gözlənilir, 
hansı ki, BMT QAK-a sürətli çatdırılma üçün istifadə edilə bilər. İddiaçılar öz təkliflərində müvafiq 
olaraq saxlaya biləcəkləri miqdarı göstərməlidirlər. 

 
Saxlama və istifadəyə yararlılıq müddəti: İddiaçı məhsulun tövsiyə olunan saxlama müddətini, 
eləcə də istifadəyə yararlılıq müddətini, yəni tövsiyə olunan istifadə müddətini aydın şəkildə 
göstərməlidir. 
 
Quraşdırılma: Tenderdə qalib gələn iştirakçı(lar) qısa müddət ərzində məlumat lövhələrinin 
möhkəm quraşdırılmasına cavabdeh olacaqlar.  

 
 
 

Yoxlama: Malların təftişi və laboratoriya sınaqları tətbiq olunacaq və satınalma zamanı məlumat 
veriləcək. Yoxlama BMT QAK tərəfindən təşkil olunacaq və ödəniləcək. Nəzərinizə çatdırırıq ki, 
təchizatçının uyğunsuzluğundan irəli gələn yoxlama xərcləri birbaşa təchizatçıdan tutulacaq. 

 
Yoxlama yeri: İddiaçı yoxlama yerini göstərməlidir. 

Təchizatçının mənşə ölkəsi və istehsal yeri: 
Texniki təklifdə təchizatçının qeydiyyatda olduğu ölkə, habelə məhsulların istehsal olunduğu ölkə və 
yer göstərilməlidir.  

 
Zəmanət: Tender təklifinə zəmanət şərtləri ilə birgə qüsurlar və məsuliyyət müddəti, habelə nasaz 
hissələrin yenilənməsi şərtləri daxil edilməlidir. 

 
Keyfiyyət sertifikatı: Mövcud olduqda, iddiaçı hazır məhsul üçün keyfiyyət sertifikatının surəti ilə 
birlikdə istehsalçı şirkətin beynəlxalq səviyyədə tanınmış keyfiyyət sertifikatının surətini təqdim 
etməlidir.  
 
2.4.2  MALİYYƏ TƏKLİFİNİN məzmunu  
  
Ayrıca Maliyyə təklifinizdə Azərbaycanın Yeni Manatı ilə ümumi ƏDV-siz təklif yer almalıdır. 
 
Maliyyə təklifi Maliyyə Təklifi Formasına (Əlavə C) uyğun olaraq təqdim edilməlidir. Fərqli qiymət 
strukturuna malik olan təkliflər qəbul edilə bilməz. 
 
Hər bir mal üçün aşağıdakı təfərrüatlar təqdim edilməlidir: 
 
Vahid xərcləri: İddiaçı müvafiq olaraq yerləri adlandırmaqla vahid qiyməti DDP-ni göstərməlidir. 
Maliyyə təklifinizə quraşdırma xərcləri də daxil edilməlidir (məsələn, quraşdırma üçün əl əməyi, 
gündəlik yaşayış, yemək). 
 
İstənilən miqdar və ya digər endirimlər (məsələn, həcm endirimləri) aydın şəkildə göstərilməlidir]. 
 
BMT QAK bütün birbaşa vergilərdən və gömrük rüsumlarından azaddır. Bu baxımdan qiymət ƏDV-
siz təqdim olunmalıdır. 
 
Sizdən təklifinizi son təqdimetmə tarixindən sonra 90 gün ərzində etibarlı saxlamağınız tələb 
olunur. BMT QAK bu müddət ərzində şirkət seçmək üçün əlindən gələni edəcək. Təchizatçının 
təklifində göstərilən qiymət modeli Çərçivə Sazişinin müddətində qüvvədə qalacaq. BMT QAK-ın 
standart ödəniş şərtləri qənaətbəxş icradan və sənədlərin qaydasında alınmasından sonra 30 gün 
ərzində nəzərdə tutulub. 
 
Hər hansı əlaqəli səyahət də daxil olmaqla, tender təklifinin hazırlanması və müqavilə üzrə 
danışıqların aparılması xərcləri nə kompensasiya edilə bilməz, nə də tapşırığın birbaşa dəyərinə 
daxil edilə bilməz. 
 
 
2.5 TENDER TƏKLİFİNİN QİYMƏTLƏNDİRİLMƏSİ: 
 
2.5.1  Təchizatçının Qeydiyyatı:  

Təqdim edilmiş Təchizatçının Qeydiyyat Forması və təsdiqedici sənədlər əsasında 
uyğunluğu araşdırıldıqdan sonra ixtisas uyğunluğu müəyyən olunmuş təchizatçılar 
Təchizatçıların Məlumat Bazasına əlavə ediləcək. Tədqiqat bir neçə amilin nəzərə alınmasını 
əhatə edir, məsələn: 

 Maliyyə durumu,  

 

 Əsas biznes, 
 Əvvəlki nailiyyətlər/təcrübə,  
 Müqavilə potensialı. 

Bunun ardınca təchizatçı kimi nəticələrin qiymətləndirilməsi aparılacaq, məsələn: 

• Təchizatçının məhsullarının təsadüfi / dövri sınaqdan keçirilməsi, 
• Qurumun ehtiyaclarına tez cavab vermə bacarığı, 
• Vaxtında çatdırılma, 
• Məhsul və xidmətlərin etibarlılığı.  
• Çatdırılma müddəti 

 
2.5.2 Texniki qiymətləndirmə: 

Təqdimatın texniki komponenti Əlavə B-də göstərildiyi kimi eyni strukturdan istifadə 
edilməklə və Əlavə A-nın tələbləri əsasında KEÇMƏ və ya KEÇMƏMƏ meyarlarından 
istifadə edilməklə qiymətləndiriləcək. 
 

2.5.3 Maliyyə qiymətləndirilməsi: 
Maliyyə komponenti yalnız texniki qiymətləndirmədən keçən təchizatçılar üçün təhlil 
ediləcəkdir 
 
İxtisas uyğunluğu əvvəlcədən müəyyənləşdirilmiş təchizatçıların bütün təklifləri 
aşağıdakılara əsaslanaraq qiymətləndiriləcəkdir: 
 
• Vahid xərcləri 
• Quraşdırma xərcləri 
 

BMT-nin Qlobal Sazişi və digər amillər: BMT QAK BMT-nin Baş Katibi Kofi Annan tərəfindən 31 
yanvar 1999-cu ildə irəli sürülmüş və insan hüquqları, əmək, ətraf mühit və korrupsiya ilə mübarizə 
sahələrində on prinsipi dəstəkləmək məqsədilə şirkətləri BMT qurumları, əməkdaşları və vətəndaş 
cəmiyyəti ilə bir araya gətirəcək BMT-nin Qlobal Saziş Təşəbbüsünü dəstəkləyir. Biz 
təchizatçılarımızı BMT-nin Qlobal Saziş Təşəbbüsünə qoşulmağa təşviq edirik.  
 
2.6  TENDER TƏKLİFİNİN TƏQDİM OLUNMASI: 
 
Tender təklifləri BMT QAK-ın onlayn tender qeydiyyatı vasitəsi olan eTenderBox-a fayl 
yükləməklə təqdim edilməlidir. 
 
ETenderBox-a aşağıdakı URL vasitəsilə daxil olmaq olar: https://etenderbox.unhcr.org. 
ETenderBox-dan istifadə etmək üçün internet saytında qeydiyyat tələb olunur. Qeydiyyat yalnız 
eTenderBox üçündür və BMT QAK müraciətləri üçün hər hansı digər qeydiyyatı əvəz etmir. Bir 
Təchizatçının sistemdə yalnız bir qeydiyyatdan keçmiş e-poçt hesabı olmalıdır. Buna görə də, 
Təchizatçı BMT QAK-a təkliflərini idarə etmək üçün yalnız bir eTenderBox hesabından istifadə 
etməlidir. Şifrə unudulubsa, həmin hesab artıq istifadə oluna bilməz və yeni qeydiyyat tələb olunur. 
eTenderBox-la bağlı Qeydiyyat Bələdçisi və İstifadəçi Təlimatı yuxarıdakı URL-də mövcuddur.  
 
VACİB:  
Texniki və Maliyyə Təklifləri sistemdə onları müvafiq kateqoriyalara yüklənəməklə bir-birindən 
aydın şəkildə ayrılmalıdır. Bunu etməmək diskvalifikasiya ilə nəticələnə bilər.  

 
Son tarix: 15 avqust 2022, Bakı vaxtı ilə saat 23:59. 

 
Faylları yükləmək üçün icazə verilən formatlar .doc, .docx, .xls, .xlsx, .rtf, .png, .jpg, .jpeg, .pdf,.txt, .zip, 
.ppt, .pptx, .bmp, .rar, .gif, .tif və .tiff-dir. İcra edilə bilən fayllar (.exe, .bat, .cmd… və s.) 
yüklənməməlidir. Hər bir fayl üçün maksimum həcm limiti 10 MB-dır. Yüklənmiş fayllar tender açıq  
 
olduğu müddətdə Təchizatçı tərəfindən dəyişdirilə bilər. Yükləmək üçün seçilmiş fayllar “Yadda 
Saxla və Göndər” düyməsinə kliklədikdə təqdim olunur. Buna görə də, son tarix bitməzdən əvvəl bu 
düyməyə basılmalıdır. Əgər belə edilərsə, faylın yüklənməsi zamanı son tarix başa çatsa belə, 



 

 9

seçilmiş fayllar uğurla təqdim olunacaq və yüklənəcək. Yekun təklifin bütün fayllarının bitmə 
tarixinə qədər təqdim olunmasını təmin etmək Təchizatçının məsuliyyətidir. Təkliflərin təqdim 
edilməsi üçün son tarix başa çatdıqdan sonra təklif avtomatik bağlanacaq, bundan sonra yüklənmiş 
fayllar nəzərdən keçirilə bilər, lakin əlavə yükləmə və əvvəllər yüklənmiş faylların silinməsi üçün 
seçimlər artıq mövcud olmayacaq.  
 
Tam və yekun təklifin təhlükəsiz təqdim edilməsini təmin etmək üçün tenderin son tarixindən 
kifayət qədər əvvəl bütün faylları yükləmək tövsiyə olunur. 
 
VACİB:  
Bu tarixdən sonra alınan və ya BMT QAK ünvanına göndərilən hər hansı təklif rədd edilə bilər. BMT 
QAK, öz mülahizəsinə əsasən, bütün potensial iddiaçıları eyni vaxtda xəbərdar etməklə, təkliflərin 
təqdim edilməsi üçün son tarixi uzada bilər. 

 
VACİB: 
Maliyyə təklifi yalnız təchizatçının təklifinin texniki hissəsi texniki qiymətləndirmədən keçdikdə və 
BMT QAK tərəfindən texniki xüsusiyyətlərə cavab verdiyi qəbul edildikdə, qiymətləndirmə üçün 
açılacaq. 
 
BMT QAK tender təklifində göstərilməyən hər hansı məlumatın tapılmasına və ya təmin edilməsinə 
görə məsuliyyət daşımayacaq. Müvafiq olaraq, kifayət qədər məlumatın mövcud olmasını təmin 
etmək üçün iddiaçı tender təklifinin bir hissəsi kimi onun təklifinin başa düşülməsini gücləndirəcək 
çıxarışlar, təsvirlər və digər zəruri məlumatlar kimi hər hansı təsviri materialı təqdim etməlidir. 
 
2.7 TENDER TƏKLİFİNİN QƏBUL OLUNMASI:  
 
BMT QAK sizin təklifinizin tam və ya bir hissəsini qəbul etmək və ya bölünmüş və ya qismən 
müqavilənin verilməsinə icazə vermək hüququnu özündə saxlayır. 
 
BMT QAK öz mülahizəsinə uyğun olaraq, müqavilənin verilməsi zamanı təklif olunan məzmunu 
artıra və ya azalda bilər və təqdim edilən qiymətdə əhəmiyyətli dəyişiklik gözləmir. Müqavilənin 
müddətində hər hansı bu cür artım və ya azalma, Mallar üçün Satınalma Sifarişlərinin 
yekunlaşdırılmasının bir hissəsi kimi tender qalibi iddiaçı ilə müzakirə ediləcək. 
 
BMT QAK, öz mülahizəsinə əsasən, bütün potensial təchizatçıları yazılı şəkildə xəbərdar etməklə, 
tender təkliflərinin təqdim edilməsi üçün son tarixi uza bilər. Son tarixin uzadılması BMT QAK-ın öz 
təşəbbüsü ilə və ya potensial təchizatçının dəqiqləşdirmə ilə bağlı sorğusuna cavab olaraq 
hazırladığı tender sənədlərinin dəyişdirilməsi ilə müşayiət oluna bilər. 

 
Nəzərinizə çatdırırıq ki, BMT QAK tender təkliflərini təqdim edən şirkətlərdən heç birini seçmək 
məcburiyyətində deyil və ən aşağı qiyməti təklif edən şirkətin seçilməsi ilə bağlı heç bir öhdəlik 
daşımır. Bundan əlavə, müqavilə ehtiyaclara ən uyğun hesab edilən, həmçinin qənaət və səmərəlilik 
və qiymət və keyfiyyət nisbəti ən yaxşı olan təkliflər daxil olmaqla BMT QAK-ın ümumi prinsiplərinə 
uyğun gələn təklifə veriləcək. 
 
2.8 SATINALMA SİFARİŞLƏRİNİN VALYUTA VƏ ÖDƏNİŞ ŞƏRTLƏRİ 
 
Bu TD nəticəsində verilən hər hansı Satınalma Sifarişi (SS) qalib təklif(lər)in valyutasında veriləcək. 
Ödəniş Malların Satınalması üzrə Ümumi Şərtlərə uyğun olaraq və SS-nin verildiyi valyutada həyata 
keçiriləcək. Ödənişlər yalnız BMT QAK-ın biznes sahibi tərəfindən uğurla başa çatdırılması 
təsdiqləndikdən sonra başlamalıdır. 
 
 
2.9 BMT QAK-IN MALLAR VƏ XİDMƏTLƏRİN TƏCHİZ OLUNMASI İLƏ BAĞLI 

MÜQAVİLƏLƏRİNİN ÜMUMİ ŞƏRTLƏRİ  

Nəzərinizə çatdırırıq ki, Müqavilələrin Ümumi Şərtlərinə (Əlavə E) hər hansı gələcək müqavilənin 
məqsədləri üçün ciddi şəkildə riayət olunacaq. Tender iştirakçısı bu şərtləri qəbul etdiyini yazılı 
şəkildə təsdiq etməlidir. 

 

 
Reyhan Talıbova, Təchizat üzrə Mütəxəssis 

BMT QAK 
Bakı, Azərbaycan 


